
Papst Alexander IV. bestdtigt die dem Kloster Rechentshofen von dem
erwdhlten Bischof und Kapitel zu Speyer erteilte Bewilligung, die Einkiinfte
der Patronatskirche desselben in (Hohen-)Haslach unter Vorbehalt der
Kongrua fiir einen stindigen Vikar sich einzuverleiben.

Anagni, 1255. September 30.!

Alexander episcopus, servus servorum dei, dilectis in Christo filiabus ab-
batisse et conventui monasterii Corone sancte Marie, Cysterciensis ordinis,
Spirensis diocesis, salutem et apostolicam benedictionem. Religionis vestre
meretur honestals|, ut vos sincera diligentes in domino caritate apostolice se-
dis gratia prosequamur. Sane peticio vestra nobis exhibita continebat, quod
dilectus filius electus et capitulum Spirense, attendentes vos, cum sitis nova
plantacio, defectum rerum temporalium sustinere, vobis pia et unanimi libe-
ralitate ac provida concesserunt, ut ecclesie de Haselach, Spirensis diocesis,
in qua ius patronatus habetis, cedente vel decedente ipsius rectore possitis
possessionem eis irrequisitis ingredi et illam in usus proprios retinere, sus-
tentacione congrua de proventibus eiusdem ecclesie reservata perpetuo vica-
rio, qui pro tempore fuerit in eadem, ad debita procuracionum episcopi et
archidiaconorum ac alia onera subeunda, prout in litteris inde confectis ple-
nius contineri. Nos igitur vestris supplicacionibus inclinati, quod ab eisdem
electo et capitulo pie ac provide factum est, in hac parte ratum et gratum
habentes, id auctoritate apostolica confirmamus et presentis scripti patroci-
nio communimus. Nulli ergo omnino hominum liceat hanc paginam nostre
confirmationis infringere vel ei ausu temerario contraire. Si quis autem hoc
attemptare presumpserit indignationem omnipotentis dei et beatorum Petri
et Pauli apostolorum eius se noverit incursurum.

Datum Anagnie, II. kalendas Octobris, pontificatus nostri anno primo.

Nach dem Kopialbuch des Klosters Rechentshofen aus dem 16. Jahrhundert, S. 43.

Vgl. zur Datierung die Urkunden Nr. 1341 (WUB, Bd. V, S. 105), Nr. 1345 (WUB,

